
Tháinig 
an Bás 
'Ar bhás mo mháthar an píosa se o '. -

Learaí Ó Finneadha. 

Tháinig Bríd lena brat 

Deireadh le síon agus tús le borradh 

Tháinig an bás chun an tseomra 

Is ar shlua na marbh - chuaigh mo Mhama. 

Ba lách í Mama no mháithrín chroíúil 

Ba ghrámhar Mama mo mháithrín dhílis, 

Ba cheolmhar Mama lá agus oíche dhom 

Croí an tí, agus grá mo chroí-se. 

Is í a bhí glé-geal i mbláth a hóige 

Is í a bhí ró-dheas le folt geal gruaige, 

Is í a bhí múinte ag tabhairt gach treoir dom 

Scéàlta beannaithe, is orthaí den tsórt sin. 

Ó aois an linbh bhí grá in mo chroí di 

Ó d'fhásfas suas do chuireas maoil air. 

Níor thuigeas ceart fáth a dílseacht 

Gur bhuaileas féin faoi chúram an tsaoil seo. 

I rith mo shaoil ní bréag dá ndéarfainn 

Ní fhacas gruaim riamh ina héadan, 

Bhíodh a súile ag gáirí ina ceann le pléi siúr 

Le fulaingt carghais, troscadh ' s  tréanais. 

I s  beannaithe an oíche ar chríochnaigh do bhlianta 

Breis is naocha trí ar an saol seo, 

Bhí an oíche fuar ach níor airís na síonta, 

Deireadh geimhridh agus féil e  Bríde. 

Ar feadh na hoíche ar cholbha do leaba 

Dúraíos duit go leor sean-ranna, 

Ach le breacadh an lae, tháinig an bás id' choinne. 

A's d'éalaigh tú uaimse ag tarraingt osna. 

Beannacht Dé agus brat Bhríde ort 

Micheál aingeal agus a sciath leat, 

Muire M háthair go raibh go síor leat 

Agus ceol na n-aingeal go raibh i gcúirt na Naomh a ' t. 

